
Hariharashtakam

ஹரிஹராஷ்டகம்

ஏகத்ர ஶ‍்ரு’ங்கா³ரரஸாநுவித்³த⁴ம்
பரத்ர வைராக்³யபதா²தி⁴ரூட⁴ம் ।

பரஸ்பரஸ்நேஹத்³ரு’கே³கத்³ரு’ஶ்யம்
வந்தா³மஹே ஹாரிஹரஸ்வரூபம் ॥ 1॥

உபாஸநாகோடிகதா²நகேऽபி
த்³வைதோபஸர்க³ஸ்ய ஜிஹீர்ஷயேவ ।

அத்³வைதபா⁴வார்பிதகேலிகாயம்
வந்தா³மஹே ஹாரிஹரஸ்வரூபம் ॥ 2॥

ஹரிர்ஹரஸ்யைஷ ஹரோ ஹரேஶ்ச
ஸௌஹார்த³ஸீமாநமுபைதி பா³ட⁴ம் ।

இத்யாத³ராத்³ வ்யாஸக³வீஷு கீ³தம்
வந்தா³மஹே ஹாரிஹரஸ்வரூபம் ॥ 3॥

ஏகத் லக்ஷ்மீலலிதாநுகாரி
பரத்ர கௌ³ரீகு³ருதாபஹாரி ।

ஸரஸ்வதீகீ³தகு³ணப்ரவாஹம்
வந்தா³மஹே ஹாரிஹரஸ்வரூபம் ॥ 4॥

கா³ங்கை³ஸ்தரங்கை³ரத⁴ஊர்த்⁴வஶோபி⁴
விஶேஷிதம் ஶேஷவிஜ்ரு’ம்பி⁴தேந ।

ஶங்கா²வதா³நாகலநாஸு கல்யம்
வந்தா³மஹே ஹாரிஹரஸ்வரூபம் ॥ 5॥

அந்யோந்யகாயச்ச²விகல்பிதேந
ஶ்யாமேந கௌ³ரேண ச ரோசிஷாட்⁴யம் ।

உத்ஸர்பிக³ங்கா³யமுநோர்மிஸம்ஸ்த²ம்
வந்தா³மஹே ஹாரிஹரஸ்வரூபம் ॥ 6॥

ஹரிஹராஷ்டகம்

பர்யந்தபீ⁴மா கு³ணபே⁴த³த்³ரு’ஷ்டி-
ர்மா பூ⁴ச்ச நௌ மாயிகவிக்³ரஹேऽபி ।

இத்யுல்லஸத்³வர்ணவிபர்யயாப⁴ம்
வந்தா³மஹே ஹாரிஹரஸ்வரூபம் ॥ 7॥

ந வஸ்துதோ ப்³ரஹ்மணி கல்பிதேஷு
மாயாவதாரேஷு பி⁴தா³வகாஶ: ।

இதீவ ஸத்யாபயிதும் நிரூட⁴ம்
வந்தா³மஹே ஹாரிஹரஸ்வரூபம் ॥ 8॥

ஏதந்மாயிகநாமரூபரசநாப்ராக்³பா⁴ரவிஸ்பூ²ர்ஜிதம்
ஸத்யம் வாந்ரு’தமேவ வேத்யுப⁴யதா²வாதே³ऽபவாதா³ஸ்பத³ம் ।

ஸித்³தா⁴ந்தம் ஸுதி⁴யாம் ஹ்ரு’தி³ ப்ரத²யிதும் த்³வைதா⁴வஸாநாயிதம்
ஶாந்தம் ஹாரிஹரஸ்வரூபமவதாத்ஸம்ஸாரபீ⁴தேர்ஜக³த் ॥ 9॥

இதி ஶ்ரீது³ர்கா³ப்ரஸாத³த்³விவேதீ³விரசிதம் ஹரிஹராஷ்டகம் ஸம்பூர்ணம் ।

